
Улуу Кыайыы 70 сылын 
көрсө улуустааҕы общественно-

һы кытта үлэлэһэр хамыыһы-

йа бу датаны көрсөргө үлэтин 
маннык хабааннаахтык ыыта 
сылдьар. Ол курдук, Модут, 
Бөтүҥ, Искра нэһилиэктэригэр 
нэһилиэнньэни кытта көрүстэ. 
Көрсүһүүлэргэ кыттыыны ыл-

лылар: Стручкова Екатерина 
Ивановна, «Дьахталлар агро-

промышленнай комплекстарын 
Ассоциациятын» салайааччы-

та, Ядрихинская Александра 
Семеновна, саллаат оҕолордоох 
ийэлэр комитеттарын председа-

телэ, Байанаева Прасковья Дми-

триевна, «Отуу уота» литератур-

най түмсүү чилиэнэ, Феофанов 
Егор Михайлович, «Отуу уота» 
литературнай түмсүү чилиэнэ, 
Степанова Татьяна Николаевна, 
улуустааҕы ыччат уонна дьиэ 
кэргэн управлениетын началь-

нига, Аммосова Галина Андре-

евна — Арчылаана, улуустааҕы 
дьахталлэр сэбиэттэрин предсе-

дателин солбуйааччыта. Феофа-

нов Егор Михайлович кыайыыны 
уһансыбыттарга уонна сэрии кэ-

мигэр оҕо сааһын аас-туор оло-

ҕун туһунан дириҥ ис хоһоон-

ноох хоһооннорун ааҕан дьон 
санаатын тутта. Ону таһынан 
улуус «Автоледи» дьахталлара 
Горнай, Бүлүү бөлөх, Мирнэй 
уонна Өлөөн улуустарынан си-

тиһиилээхтик сылдьан кэллилэр.
«Олоҥхо ассоциацията» сэ-

рии, тыыл ветераннарыгар ана-

ан алгыс ыыттылар, Мария Ми-

хайловна Дьяконова салайыы-

тынан «Панно Победы» тигиллэ 
сылдьар. Кыайыы оһуохайын 
тылын-өһүн чочуйуу үлэтэ бара 
сылдьар. Доҕордоһуу болуосса-

тыгар тыһыынчанан киһини тү-

мэн улахан оһуохай түһүлгэтэ 
буолара былааннанар. Сэриигэ 
баран охтубут буойуннар сыр-

дык ааттарын санаан, кутурҕан 
күннэрэ ыытыллыахтара.

Улуу Кыайыы 70 сылын көрсө

ОБЩЕСТВЕННАЙ 
ТҮМСҮҮЛЭР УЛУУ 

КЫАЙЫЫНЫ КӨРСӨ

БЭІЭЇЭЭ...  
БҮГҮН...  

САРСЫН...
Улуус баЇылыгын 

мунньаіыттан 
бэлиэтээЇиннэр

Ааспыт нэдиэлэ сүрдээх 
тыҥааһыннаахтык ааспыт, тэ-

рээһин бөҕө ыытылынна. Бэни-

диэнньиккэ Арбыҥҥа республи-

ка баһылыга тахса сырытта, онно 
улуус өттүттэн сүрүн туруор-

суулар «Озернай» кварталга 
үрдүк күүрүүлээх линияны тар-

дыыга (бу 17-18 мөл. солк. тэҥнэ-

һэр) уонна «Банк Москвы» НКТЭ 
ылбыт кредитин бырыһыанын 
толуйууга буоллулар. Сыл бү-

түөр диэри «Озернай» кварталга 
көрүллүбүт 243 мөл. солк. туһа-

ныллыахтаах, объект үлэҕэ ки-

ириэхтээх. 
*  *  *

Субуотаҕа Хатырыкка Ре-

спублика күнүн бэлиэтээһин си-

эрэ-туома М.К. Аммосов аатынан 
государственность музейыгар 
ыытылынна. Улуус делегация-

та Үөһээ Бүлүүгэ баран кэллэ, 
манна саҥа музейы көрбүттэр, 
«Манчаары оонньууларыгар» бэ-

лэмнэниини билсибиттэр.
*  *  *

Быйыл 530 гааҕа хортуоппуй, 
157 гааҕа оҕуруот аһа олордуллу-

охтаах. Дьокуускайга аны күһүн 
хортуоппуйу сабыылаах тэрил-

тэлэринэн туттарыыга кэпсэтии 
барбыт. «Эрэл» СХПК VI Оон-

ньууларга туттарбыт пищебло-

гун ороскуотун толуйуу болдьоҕо 
биир ый сыҕарытыллыбыт.

*  *  *

Тутуу эйгэтигэр Модук-

ка 50 миэстэлээх оҕо саадын 
акылаата уонна планировката 
оҥоһуллуохтаах. «Учур» ХЭТ 35 
км просеканы кэрдэн гаас турба-

тын уурар. Улууска «Бизнес-ин-

кубатор» тутуллуохтаах, онно 10 
мөл. солк. көрүллүбүт. Күүстээх 
тыал педколледж уопсай дьиэ-

тин кырыыһатын алдьаппытын 
өрөмүөннүүргэ 1800 тыһ. солк. 
туттуллуоҕа. Партизан орто ос-

куолатын салгыы тутууга «Ад-

гезия» ХЭТ суббэдэрээтчигинэн 
«Чараҥ» диэн тэрилтэни анаан 
үлэлэтэр. 

*  *  *

Ветераннар фондаларыгар 
ааспыт нэдиэлэҕэ 400 тыһ. солк. 
киирбит. 

*  *  *

Улууска «Безопасный город» 
программанан Нам сэл. уонна 
нэһилиэктэргэ видеокамералар 
туруоруллуохтаахтар, манна 
оптоволокно тардыллыбыты-

нан «Сахателеком» салалтатын 
кытта онно холбонууга кэпсэтии 
ыытыллыаҕа. 

*  *  *

Социальнай харысхал салаа-

тынан кыра дохуоттаах дьиэ кэр-

гэттэргэ гааһы киллэриигэ саҥа 
уурааҕынан биир киһиэхэ 19 тыһ. 
солк. дьоҕус дохуот тиксэр ыал-

лар субсидияҕа тиксэллэр.
*  *  *

Сэрии, тыыл ветераннарын 
чиэстээһин ыам ыйын 4 күнүгэр 
«Сардаҥа» кинотеатрга ыытыл-

лар. Оттон ыам ыйын 9 күнүгэр 
киэһэ 8 чаастан стадиоҥҥа те-

атрализованнай представление 
буолар.

Бэлиэтэннэ В. КАСЬЯНОВ

Көннөрүү
Ааспыт планеркаҕа «Нам 

сэл. М.К. Аммосов болуоссатыт-

тан бюст Хатырыкка музейга 
көһөрүллүөхтээх» диэн сыыһа 
этиллибитин «Хатырык сэл. ки-

ириигэ турар бюст өрөмүөннэнэн 
музейга көһөрүллүөхтээх» диэн 
көннөрөн ааҕаргытыгар.

Быйыл Республика күнэ М. 
Аммосов дойдутугар муус устар 
25 күнүгэр бэлиэтэннэ. Ил Дар-

хан Егор Борисов бэйэтинэн 
тахсан кыттыыны ылла, ре-

спубликаттан элбэх сололоох 
дьон тахсыстылар. Урукку өт-

түгэр маннык бэлиэ күҥҥэ үр-

дүкү салалта туох эмит тутуу-

ну, суолу-ииһи оҥорууну эрэн-

нэрэр үгэстээхтэрэ. Холобура, 
В.А. Штыров Хатырыкка диэри 
асфальт суол оҥоһуллуо диэ-

битигэр бүк эрэммиппит... онон 
хаалбыта. 

Оттон Егор Борисов тыл этии-

тигэр судаарыстыбаннас, автоно-

мия, суверенитет өйдөбүллэрин 
таарыйда уонна туох-ханнык 
иннинэ дьон бэйэтэ бэйэтин са-

лайына үөрэнэрэ, урукку кур-

дук Москуба биитэр Дьокуус-

кай илиитин-атаҕын кэтээбэккэ, 
үҥпэккэ-сүгүрүйбэккэ тутуу 
диэтэххэ тутууну, суол диэтэх-

хэ суолу оҥорууга миэстэтигэр 
инициатива, харыны ньыппары-

нан баран быһаччы үлэлээһин — 
бу буолар дьон актыыбынаһын 

үрдэтии, миэстэтигэр бары 
кыһалҕаны быһаарыы. 

Мантан сылыктаатахха, кри-

зис кризиһинэн, ол аастаҕына 
даҕаны уруккулуу трибунат-

тан уоттаах-төлөннөөх туруор-

суулар кэмнэрэ ааспыт курдук 
долоҕойбутугар киллэрдэхпити-

нэ сатаныыһы. Оччотугар киин 
былаас боломуочуйаларын, ону 
тэҥэ үбү, миэстэтигэр добуоччу 

биэрдэҕинэ эрэ ити этии дьиҥ-

нээх ис хоһооннонуоҕа. Оннук 
буоллар ханнык.

Бырааһынньык аата быраа-

һынньык. Наҕараадалар да тут-

тарылыннылар, ол иһигэр Ха-

маҕаттаттан үлэ ветерана Н.Д. 
Захаров «СР норуотун хаһаа-

йыстыбатын үтүөлээх үлэһитэ» 
бочуоттаах ааты ылла, дьиэ кэр-

гэн детдомун салайааччыта К.И. 
Матвеева «Гражданскай кил-

биэн» бэлиэни тутта. Ону сэргэ 
ветераннар РФ уонна СР Улуу 
Кыайыы 70 сылыгар аналлаах 
мэтээллэрин иилиннилэр. 

В. ГАВРИЛЬЕВ

Бэлиэ түгэн

ХАТЫРЫККА — 
РЕСПУБЛИКА 

КҮНҮГЭР

1. ГБУ УвсВИЛ Намского улуса 
– 76844,19 солк.
2. «Светлана» маҕаһыын – 5000 
(Нам) солк.
3. Хомустаах муниципальнай тэ-

риллии, СДК уонна спорт дьиэтэ 
– 17000 солк.
4. Көбөкөннөөҕү участковай ба-

лыыһа – 6400 солк.
5. Көбөкөн «Эрэл» МКДОУ – 
11050 солк.
6. «Сандалы» остолобуой (Нам) 
– 1500 солк.
7. Намнааҕы айылҕа харыста-

былын инспекцията – 5500 солк.
8. Намнааҕы ВОС – 300 солк.
9. Хамаҕатта ВОС – 850 солк.
10. 1 Хомустаахтааҕы СОШ – 
40629, 39 солк.
11. Никольскай нэһилиэгин 
үлэлээбэт пенсионердара – 4300 
солк.
12. «СР дьиэ кэргэн уонна ыччат 
соц.-псих. өйөбүлүн киинэ» ГБУ 
(Нам) – 2000 солк.
13.  «Охлопков М.Р.» ИП «Кони-

ка» — 5000 солк.
14.  Үөдэйдээҕи участковай ба-

лыыһа — 4400 солк.
15.  «ЦГиЭ в РС(Я) в Намском 
районе» ФФБУЗ — 8327 солк.
16. ГКУ «ЦЗН Намского улуса» 
– 2300 солк.
17. «Фрунзе нэһилиэгэ» МТ – 
500 солк. 
18. «Салбаҥ нэһилиэгэ» МТ – 
19794 солк.
1 9 .  « Н ь у р г у һ у н »  М К Д О У 
(Салбаҥ) – 2042 солк.
20. «Хатырык нэһилиэгэ» МТ – 
7500 солк.
21. «Копиртехсервис» ХЭТ – 
50000 солк.
22. Намнааҕы лесничество РГУ 
— 5450 солк.
24. Нам улууһунааҕы статистика 
отдела — 2300 солк.
25.  «Сир симэҕэ» МКДОУ (Ар-

бын) — 6500 солк.
26.  «Чэгиэн» АП Корнилова Д.Г. 
(Нам) — 5000 солк.
27. «Хамаҕатта нэһилиэгэ» МТ – 
10100 солк.
28. «Искра нэһилиэгэ» МТ – 
11346,24 солк.
29. 7 №-дээх оҕо саада МДОУ 
(Нам) – 1281 солк.
30. 2 №-дээх оҕо саада МДОУ 
(Нам) – 20013 солк.
31. «Алаас» МБУ ЦД (Искра) – 
6838,95 солк.
32. «Сандаара» ЦРР ДС  (Аппаа-

ны) – 14500 солк.
33. «Е.П. Сивцев аат. 2 Хому-

стаах орто оскуолата» МБОУ – 
91233,18 солк.

34. «Партизан нэһилиэгэ» МТ – 
9602, 64 солк.
35. «И.И. Эверстов» ИП – 5000 
солк.
36. Арбын оскуолата – 5652,92 
солк.
37. «Намкоммунтеплоэнерго» АО 
– 42050 солк.
38. З.Д. Владимирова (Ымыйах-

таах) – 54805 солк.
39. «С.М. Амбросьева» ИП – 3956 
солк.
40. Нам улууһун физическэй 
культуратын уонна спордун уп-

равлениета – 10424 солк.
41. Намнааҕы педколледж – 
50663,52 солк.
42. «Фрунзе нэһилиэгэ» – 2731, 
37 солк.
4 3 .  « Н ь у р г у һ у н »  М К Д О У 
(Салбаҥ) – 4000 солк.
44. Салбаҥ орто оскуолата – 
20000 солк.
45. А.Г. Александрова (Аппааны) 
– 10040 солк.
46. Р.К. Готовцева (Нам) – 17266 
солк.
47. «Эрэл» СПК – 50391 солк.
48. Затон оскуолата – 9300 солк.
49. Намнааҕы МЦБС  МБОУ – 
51929 солк.
50. Субсидия – 1570000 солк.
51. «Никольскай нэһилиэгэ» МТ 
– 7636 солк.
52. УСД – 5680 солк.
53. «Түбэ нэһилиэгэ» МТ – 16050 
солк.
54. «Мичээр» оҕо саада (Кыһыл 
Дэриэбинэ) – 5400 солк.
55. «Сардаана» оҕо саада (Бөтүҥ) 
– 2562,98 солк.
56. «Сайдыы» сынньалаҥ киинэ 
(Кыһыл Дэриэбинэ) – 2500 солк.
57. «Веснянка» оҕо саада (Ни-

кольскай) – 6382,58 солк.
58. Никольскай оскуолата – 
7430,21 солк.
59. ОМПФКиС (Аппааны) – 4200 
солк.
60. «НИЭМ» МБУ – 12680 солк.
61. «1 Хомустаах нэһилиэгэ» МТ 
– 4319,61 солк.
62.  Культура управлениета – 
20620 солк.
63. «Роспотребнадзор» ТО – 5000 
солк.
64.  «Сардаана» кафе Филиппова 
В.Е. (Нам) — 3000 солк.
65.  «Электра» маҕаһыын — 10000 
солк. Сертификат
66.  «Сахателеком» (Нам) — 10400 
солк.
67.  «Хатыҥ-Арыытааҕы СОШ» 
МБОУ (Хатыҥ-Арыы) — 61603 
солк.
68.  Модут үлэлээбэт пенсионер-

дара (Модут) — 4000 солк.
69.  «Кэрэчээнэ» МБДОУ (Хаты-

рык) — 7000 солк.
70.  «Россельхозбаан» (Нам) — 
4500 солк.
71. 2 Хомустаах үлэлээбэт пенси-

онердара – 10000 солк.
72.  Бугаев Д.В. (Арбын) — 1000 
солк.
73.  «Кустук» МБДОУ (Партизан) 
— 9000 солк.
74.  «Почта России» ОПС ФГУ 
Намнааҕы филиала (Нам) — 
14000 солк.
75.  «Мичээр» оҕо саада (Искра) 
– 5735 солк.
76.  «Ипподром» түөлбэ олохтох-

торо (Нам) – 6500 солк.

Реквизиты:
Общественный фонд 
ветеранов Намского улуса
ИНН 1417004377 
КПП 141701001
р/счет   

40703810476190000021 
ОКАТО 98235825000
БИК 049805609 корр.сч.     

30101810400000000609
О А О  С б е р б а н к  Р о с с и и 

№8603/067 с. Намцы ул. И. Ви-

нокурова, 1
Назначение платежа: п 

1-Безвозмездное перечисление 
для проведения мероприятий, 
посвященных 70-летию Побе-

ды в ВОВ. 

Улуу Кыайыыга — 
тус кылааппыт !

ТҮМСҮҮЛЭЭХТИК 
УОННА 

КӨХТӨӨХТҮК!

(Бүтүүтүн 2 стр. көр)

СүөЇү иитиитигэр сүөЇү бо-

руодатын тупсарыыга ыытыл-

лар политика Россияіа, респуб-

ликаіа хайдах сайдарый?
Бары билэбит, инники сыл-

ларга сүөЇү боруодатын тупса-

раары омук сириттэн  дойдуга 
сүөЇүнү киллэрии маассабай-

дык тэриллэн, элбэх боруода 
сүөЇү аіалыллан  баран, Саха 
сирин тыйыс климаттаах усу-

луобуйатын тулуйбакка, дохуо-

ту биэрэр кыахтара суох  буолан, 
элбэх хаЇаайыстыба ночоокко 

тэбилиннилэр.
Бу соторутааҕыта Москваҕа 

ыытыллыбыт «Сүөһү иитиити-

гэр племенной үлэ уонна гене-

тика билиҥҥи туруктара» диэн 
Россия тыатын хаһаайыстыба-

тын  министерствота тэрийэн 
ыыппыт мунньаҕар Саха сирит-

тэн тыа хаһаайыстыбатын уон-

на  аска-үөлгэ политикатын ми-

нистерствотын министрин сол-

буйааччы Николай Афанасьев,  
министерство сүөһүнү иитиигэ, 
племенной үлэҕэ департаменын 
солбуйааччы Галина  Осипова 
уонна «Сахаплемхолбоһук» үлэ-

һиттэрэ кыттыыны ылан кэлли-

лэр. Кинилэр бу ыытыллыбыт 
мунньах көдьүүстээхтик ыыты-

лынна диэн сыаналыыллар.
1. Россия ТХ министерствота 

Саха сирин салалтата туруор-

суутун ылынна. Сүрүн  дакы-

лааты оҥорбут сүөһүнү иитии 
департаменын салайааччы, 2013 
сыллаахха манна, Саха сиригэр, 
кэлэ сылдьыбыт Владимир Лаби-

нов уһук хоту дойду уһун, тым-

ныы кыһынын, сүөһү тоҕус ый 
хотоҥҥо бааллан турарын, аһа-
үөлэ уратытын учуоттаан, Саха 
республикатыгар үүтү ыаһыҥҥа 
намтатыллыбыт ирдэбил олох-

тонорун туһунан иһитиннэрдэ. 
Онон, племенной үлэни тэрийии 
көрүҥүн быһаарыы быраабыла-

ларыгар  уларытыы киллэрил-

лэр буолла.
2. «Сүөһү иитиитигэр племен-

ной үлэ туһунан» федеральнай 
сокуоҥҥа уларыйыылар оҥоһу-

луннулар. Холобур, племенной 
сүөһүнү иитиинэн биирдэм пред-

принимателлэр дьарыктанар 
кыахтаннылар, регионнааҕы ми-

нистерстволар племенной хаһаа-

йыстыбаларга свидетельствоны 
бэйэлэрэ биэрэр бырааптанны-

лар. Ону таһынан, үлэ учуота, от-

чуота, хас биирдии боруода сүө-

һү искусственнай буоһатыыттан 
саҕалаан, төрүүрүн-ууһуурун, 
ыатарын тухары үчүгэйдик 
үөрэтиллиэхтээх, хас бирдии 
ынахха племенной хаартыска 
оҥоһуллан, компьютерга кил-

лэриллэн, ону таһынан сүөһү 
удьуорунан бэриллэр ыары-

ылара лабораториянан чин-

чиллэрэ ирдэнэр буолла, хас 
биирдии боруода сүөһү искус-

ственнай буоһатыыттан са-

ҕалаан төрүүрүн-ууһуурун, 
ыатарын тухары үчүгэйдик 
үөрэтиллиэхтээх. Онон, Россия 
үрдүнэн пилотнай бырайыак  
быһыытынан, быйыл түөрт се-

лекция-генетика киинэ тэрил-

лэр буолла. Онтон кэнники сыл-

ларга регионнарга барыларыгар 
итинник кииннэр тэриллэллэрэ 
былааннанар. Онон идэтийбит 

специалистарынан хааччыллар 
сыалтан кадрдары үөрэтии күүс-

кэ тэриллиэхтээх.
3. Племенной сүөһүлэри уон-

на сылгылары микрочиптээһин 
Саха сиригэр саҕаламмыта биэс 
сыл буолла. Инньэ гынан, элек-

троннай учуоту ыытар тирэх 
баар буолла. РФ тыатын хаһаа-

йыстыбатын министерствотыгар 
племенной үлэҕэ государствен-

най өҥөнү оҥорор биир кэлим 
сервис портала аһыллыахтаах. 
Онон племенной хаһаайыстыба-

лар электроннай учуокка анал 
программаларынан үлэлиир бу-

олуохтаахтар.
4. Дойду үрдүнэн үүт хай-

ысхалаах сүөһүнү иитиигэ 1213 
племенной хаһаайыстыба баар. 
Россияҕа симменталь боруода 
ынахтан 5000 кг, холмогор боруо-

даттан 6000 кг үүтү ыыр ирдэнэр. 
Саха сирин хаһаайыстыбалара 
ити кирбиигэ ырааҕынан хапсы-

баттар, ол иһин федеральнай ста-

тустара суох үлэлээн кэллилэр. 
Билигин саҥа балаһыанньанан 
намтатыллыбыт ирдэбилгэ сөп 
түбэһэр «Өлүөхүмэ» агрофирма 
киллэрилиннэ, Мэҥэ-Хаҥалас 
улууһун «Тумул» ТХПК доку-

муонун туттарда.
Бу мунньахха сорох киин уо-

баластар үүккэ охтоннор ынах-

тарын 75%-нын гольштин боруо-

да оҥорбуттара сэмэлэннэ. Голь-

штин боруода аһаабыта барыта 
үүт буолар эрээри, ол суотугар 
доруобуйата алларыйар, ордук 
лейкоз ыарыыга ылларар боруо-

да диэн, бу боруоданы иитииттэн 
туттунарга этилиннэ.

Боруоданы тупсарыыга Саха 
сиригэр ордук симменталь бору-

ода сөп түбэһэрин туһунан рес-

публикатааҕы научнай-чинчий-

эр институт салайааччыта А.И. 
Степанов интервьютугар тоһо-

ҕолоон эппитинэн, бу боруодаҕа 
институт 2020 сылга диэри 
үөрэтэн-чинчийэн симменталь-

скай боруода сахалыы тиибэ 
(якутский тип симментальской 
породы) дакаастаныллан феде-

ральнай племенной статустаах 
буолара ситиһиллиэхтээх.

Дойдуга эт хайысханан үлэ-

лииргэ 300 хаһаайыстыба фе-

деральнай статустаах, Саха си-

риттэн биир да хаһаайыстыба 
суох да буоллар үлэ ыытыллар. 
Калмыкияттан эт боруода сүө-

һү аҕалыллан племенной хаһаа-

йыстыба буоларга тирэх оҥоһу-

лунна. Федерация ирдэбилинэн 
эт хайысхалаах хаһаайыстыба 
1000-тан аҕыйаҕа суох сүөһүлээх 
буолара ирдэнэр.

Омук сириттэн дойдубутугар 
сүөһүнү киллэрии бобулунна, 
итиэннэ онтон аҕалыллыбыт оҕус 
сиэмэтигэр субсидия көрүллэрэ 
тохтотуллубут. Ити дойдубуту-

гар племенной-селекциялыыр 
үлэ оннун булбутун туоһулуур.

Саха сиригэр племенной үлэ-

ҕэ федерацияттан былырыын 18 
мөл. солк.  көрүллүбүт буолла-

ҕына, быйыл 23 мөл. солк . бэрил-

лэр буолбута племенной үлэҕэ 
улахан  суолта ууруллубутун 
кэрэһэлиир. Онон, инникитин 
племенной үлэни тупсарыыга 
элбэх  үлэлэр ыытыллаллара 
былааннанар. Ол чэрчитинэн 
сүөһү боруодатын тупсары-

ыга  миэстэтигэр (улуустар-

га, хаһаайыстыбаларга) биир 
улахан соругунан ынах сүөһү-

нү искусственнай сиэмэлээһин 
буоларын бары өйдүөхтээхпит. 
Ил Дархаммыт 2013 сыл атыр-

дьах ыйын 16 күнүнээҕи 2209 
№-дээх Дьаһалынан республи-

каҕа ынаҕы искусственнай сиэ-

мэлээһини 70% тиэрдэр соругу 
туруорбута. Биһиги улууска бу 
Дьаһалы  толорууга балачча тэ-

рээһин үлэлэр ыытыллаллар. 
Ол курдук, улууспут баһылы-

гын Дьаһалынан сыллата боро-

оскулары аттааһыҥҥа улуус 
бюджетыттан үп көрүллэн сүө-

һү ииттэр хаһаайыттарга бос-

хо борооскуларын аттаталла-

рыгар усулуобуйа оҥоһулун-

на. Нэһилиэктэр дьаһалталара 
техник-осеменатордар үлэлиир 
усулуобуйаларын тэрийиигэ 
үлэлэһэн, оҕус сиэмэтин харайар 
дьюар иһиттэри, осеменатордар-

га анал прибордардаах суумканы 
«Племхолбоһук» нөҥүө атыы-

ластылар. Улууска ынаҕы иску-

ственнай сиэмэлээһиҥҥэ быйыл-

гы сорукпут 3000 төбөҕө тиэрдии. 
Күн бүгүн 25 техник-осеменатор 
үлэлэһэргэ дуогабардаста.

Онон, миэстэтигэр сүөһү бо-

руодатын тупсарыыга хас биир-

дии сүөһү иитэр хаһаайынтан 
саҕалаан бары үлэлээтэхпитинэ 
туруоруллубут соруктары то-

лоруохпут,  үрүлүйэр үүттээх, 
эмис эттээх сүөһүнү көрөн-истэн 
элбэх дохуоттаныахпыт,  кэскил-

лээхтик дьаһанан үлэлиэххэ 
диэн ыҥырабыт.

Мария ЖИРКОВА, 
Саха республикатын 

«Сахаплемхолбоhук» Нам 
улууhугар специалиhа

Улуус баһылыгын колонката

ААСПЫТ НЭДИЭЛЭҔЭ

Тыа сиригэр — дохуоттаах үлэни

ПЛЕМЕННОЙ ҮЛЭНИ 
— САҤА ТАҺЫМҤА

Ааіааччы, дорообо!
Республика аҕа баһылыга Егор Борисов су-

буотаҕа Намҥа тахса сылдьан нэһилиэктэр тас 
көрүҥнэрэ лаппа тупсубутун бэлиэтээтэ, чуо-

лаан Хамаҕаттаны. Кини бөһүөлэктэр ис-тас 
көрүҥнэрэ тупсан, дьон олорор усулуобуйата 
үтүө өттүнэн уларыйан, ол иһигэр дьиэ иһинээ-

ҕи благоустройство кыайтардаҕына, тыа дьоно 
куораты талаһыахтара суоҕа диэтэ. Ону ааһан 
бары өттүнэн сайдыылаах, хааччыллыыла-

ах нэһилиэктэргэ ыччат олохсуйарыгар биир 
төһүү буолуохтааҕын эттэ. 

Маны таһынан хааччыйар тэрилтэлэр дьон 
араас өҥөлөрүнэн туһаныыларыгар усулуо-

буйаны тупсарыахтаахтар, аҥардас үбү ыган ылар, соролуур кур-

дук көрүө суохтаахтар. Холобур, улууспут киин балыыһатыгар үүт 
туттарааччылар, массыынаҕа права, сааҕа көҥүл ылааччылар кэккэ 
төлөбүрдээх анализтары хос-хос туттараллара, мин санаабар, төр-

дүттэн сатамньыта суох. Ол курдук, киһи сылга биирдэ флюоро-

графияны туттарыахтаах, атын да болдьоҕо ааһа илик анализтар 
түмүктэринэн төһө баҕарар докумуону ситиһиэхтээх. Бу үп уонна 
бириэмэ өттүнэн дьоҥҥо тоҕоостоох буолара тэриллиэхтээх. 

Аны сорох өҥөлөрбүт Дьокуускай сыаналарыттан лаппа ыара-

ханнара көстөр. Маныаха сыананы хонтуруоллуур управление үлэ-

һиттэрэ, надзорнай да уорганнар болҕомтолорун уураллара уолдьа-

ста. Араас таһымнаах мунньахтарга «барыта киһи туһугар», олохпут 
бары өттүнэн тупсаҕай, киһи интэриэһин толору хааччыйыахтаах 
диэн этэбит-тыынабыт. Ону олоххо киллэрэргэ ордук чуолаан ха-

аччыйар тэрилтэлэр салайааччылара, үлэһиттэрэ кыһамньыларын 
уураллара эрэйиллэр. 

Александр АТЛАСОВ

Согласно статьи 118 Консти-

туции Российской Федерации 
правосудие в Российской Феде-

рации осуществляется только 
судом. Деятельность Намского 
районного суда РС(Я) направле-

на на осуществление правосу-

дия посредством гражданского, 
административного и уголовного 
судопроизводства.

За 2014 год Намским район-

ным судом РС(Я) рассмотрено 
97 уголовных дел, из них за от-

четный период окончено — 93, 
с вынесением обвинительных 
приговоров — 82, вынесен 1 
оправдательный приговор, пре-

кращено всего 9 уголовных дел, 
вынесено постановлений, в связи 
с невменяемостью подсудимого 
— 1, направлено по подсудно-

сти 1 уголовное дело. Остаток на 
конец года — 4 уголовных дела, 
нарушений сроков рассмотрения 
уголовных дел не допущено.

За отчетный период поступи-

ло 805 гражданских дел, из них 
окончено 781 гражданских дела, 
с удовлетворением требований 
— 580, с отказом в удовлетво-

рении — 23, прекращено — 170 
дел, оставлено без рассмотрения 
— 1, направлено по подсудности 
— 7 гражданских дела. Остаток 
на конец отчетного периода 24 
гражданских дела, нарушений 
сроков рассмотрения дел не до-

пущено.
За 2014 год в суд поступило 

139 административных дел, все 
дела рассмотрены в предусмо-

тренный законом срок. Из них 
наложено к административному 
аресту — 57, к административ-

ному штрафу — 75, приостанов-

лена деятельность предприятия 
— 1, прекращено — 4, возвраще-

но — 1, передано по подсудности 
— 1 административное дело.

Намский районный суд 
РС(Я), как суд апелляционной 
инстанции за отчетный период 
рассмотрел 2 уголовных дела, 
по 1 уголовному делу вынес дру-

гое апелляционное определение, 
2-ое уголовное дело прекращено.

В апелляционном порядке 
поступило 6 гражданских дел, 
из них отменено с вынесением 
нового решения — 2, отменено с 
прекращением — 1, прекращено 
— 2, направлено по подсудности 
1 гражданское дело.

За отчетный период обжало-

вано 44 постановлений мирового 
судьи Намского района по делам 
об административных правона-

рушениях, из них окончено 39, 
оставлено без изменения — 20, 
отменено с возвращением на но-

вое рассмотрение — 1, отменено 
с прекращением производства 
— 12, изменены — 1, остаток на 
конец отчетного периода 5 адми-

нистративных дел. Нарушений 
сроков рассмотрения дел не до-

пущено.
В порядке проведения Респу-

бликанского плана юридической 
декады в декабре 2014 года пред-

седателем Намского районного 
суда РС(Я) Федоровым И.В., ми-

ровым судьей Намского района 
Григорьевым А.Г., заместителя-

ми прокурора Намского района 
Хоютановым Г.В., Охлопковой 
Г.Н., помощником судьи Намско-

го районного суда Жирковой Л.С. 
проведены лекции для учащих-

ся старших классов НСОШ №1 
имени И.С. Гаврильева, Намской 
улусной гимназии имени Н.С. Ох-

лопкова на темы: «Профориента-

ция: юридические профессии» и 
«Административная и уголовная 
ответственность несовершенно-

летних».
Коллектив Намского район-

ного суда активно участвует в 
общественной жизни улуса, се-

ла Намцы. Аппарат суда активно 
участвовал на проводимых суб-

ботниках по уборке улиц села 
Намцы и ремонту палисадников в 
период подготовки к VI спортив-

ным Играм народов РС(Я).
Объединенная команда Нам-

ского районного суда, Намского 
РОВД, прокуратуры, УФМС, 
ОССП, Роспотребнадзора, дет-

ского сада «Кэнчээри» заняла 
1 место в спартакиаде трудо-

вых коллективов МО «Ленский 
наслег» по итогам 2014 года и 
награждена сертификатом на 
приобретение спортивного ин-

вентаря.

По инициативе Совета от-

цов НСОШ №1 (председатель 
Зырянов Д.А.) в тождественной 
обстановке ежегодно вручают-

ся паспорта учащимся школы, 
достигшим 14-летнего возраста. 
Данная добрая традиция про-

должается уже восьмой год и за 
данный период в праздничной 
обстановке впервые получили 
паспорта 211 учащихся.

Д. ЗЫРЯНОВ

Районный суд: 
ЦИФРЫ И ФАКТЫ

Улуустааҕы дьахталлар түм-

сүүлэрин сүбэтэ сахалыы олбох 
тигэн ветераннарга уонна Олоҥ-

хо дьиэтигэр бэлэхтиэхтээхтэр. 
Нэһилиэктэртэн Хамаҕатта 
нэһилиэгин «Тупсууна» дьах-

талларын түмсүүтэ Аан дойду 
дьахталларын күнүгэр ветеран 
ийэлэргэ анаан эҕэрдэ быраа-

һынньык тэрийэн ыыттылар. 
Ырыа-тойук аргыстаах бэйэ-

лэрин эҕэрдэлэрин тиэртилэр 
нэһилиэк аҕа баһылыга Иван 
Николаевич Максимов, Гали-

на Андреевна Аммосова — Ар-

чылаана, Мария Николаевна 
Аманатова, Любовь Васильевна 
Иванова. Ветеран ийэлэр, эбэ-

лэр дуоһуйа сынньанан, хас би-

ирдиилэрэ бэлэхтээх бардылар. 
Фондаҕа харчынан көмөлөһөргө 
аҕалар күннэригэр аналлаах тэ-

рээһин ыытыллыахтаах. Парад-

ка «Песни военных лет» попурри 
ансамбль бэлэмниэхпит уонна 
сэрии ветераннарыгар аналлаах 
матырыйаал хомуйан «Полотно 
войны» оҥоһуллуохтаах.

Партизан дьахталларын 
сүбэтэ Кыайыы 70 сылын көрсө 
скандинавскай хаамыынан Ни-

кольскай Сир музейыгар баран 
кэллилэр. Уйгу-быйаҥ чороо-

нун көрсүү уонна түөлбэлэри-

нэн хайыһар күрэҕэ ыытылынна.
Хатыҥ-Арыы дьахталла-

рын сүбэтэ Кыайыы сквердэрин 
көҕөрдүүгэ үлэлэһэр. Дириҥ 
Күөлү уонна Песчанканы ыраа-

һырдыыга экологическай десант 
ыытыллыбыт. Тыыл ветеран-

нарыгар хас биирдиилэригэр 

аадырыстаан көмө оҥоһулунна, 
кинигэ хомуйан туттарылынна. 
Улуу Кыайыы 70 сылыгар анал-

лаах ток-шоу, «Герой нашей По-

беды» фотокуонкурус нэһилиэк 
библиотекарын көҕүлээһининэн 
ыытылынна.

«Отуу уота» литературнай 
түмсүү Чурапчы Чакырыгар 
литературнай көрсүһүү оҥордо. 
Ыам ыйыгар түмсүү чилиэннэ-

рэ улахан концерт оҥорор сана-

алаахтар. Кыайыы 70 сылыгар 
аналлаах кинигэ хомуурунньуга 
тахсара былааннанар.

Галина Андреевна 
АММОСОВА, үлэлиир 

хамыыһыйа чилиэнэ

(Бүтүүтэ. Иннин 1 стр. көр)

ОБЩЕСТВЕННАЙ 
ТҮМСҮҮЛЭР УЛУУ 

КЫАЙЫЫНЫ КӨРСӨ

В общественном и личном 
автотранспорте

Кажется, что тут ничего 
трудного и нет, зашел ребенок 
в автобус, сел и поехал, однако 
и пассажиром необходимо со-

блюдать Правила. Опасность 
передвижения в общественном 
транспорте связана, как пра-

вило, с резким торможением, 
к которому пассажиры обычно 
не готовы.

Родителям, которые раз-

решают детям самостоятельно 
передвигаться на общественном 
транспорте, нужно разъяснить 
следующие правила:

1) Ожидать общественный 
транспорт безопасно только на 
посадочной площадке, а если ее 
нет, то на тротуаре или обочине, 
но в любом случае — подальше 
от проезжей части дороги. Вход 
в маршрутный транспорт мож-

но осуществлять только после 
полной остановки транспортно-

го средства.
2) Находясь в салоне обще-

ственного транспорта необхо-

димо крепко держаться за по-

ручни.
3) Следует уступать места 

пожилым и больным людям — 
это правило не только вежли-

вости, но и безопасности — ведь 
при резком торможении им тя-

желее среагировать и удер-

жаться на ногах.
4) Запрещается отвлекать 

водителя от управления, а так-

же открывать двери транс-

портного средства во время 
движения.

5) К выходу следует под-

готовиться заранее, чтобы не 
пришлось спешить. Выйдя из 
транспорта, торопиться, также 
не следует, особенно, если нуж-

но переходить на другую сторо-

ну дороги. Необходимо четко ус-

воить: переход проезжей части 

можно только по «Пешеходному 
переходу!».

Ребенок в салоне автомаши-

ны целиком и полностью зави-

сит от водителя. К сожалению, 
пренебрежение элементарным 
мерам безопасности родителя-

ми не только для себя, но и для 
ребенка может закончиться 
очень трагично.

Если при движении автома-

шины ребенок располагается 
на руках родителя, то в подоб-

ном случае ошибочно полагать, 

что, держа ребенка на руках, 
мы его оберегаем. При столкно-

вении или резком торможении 
вес человека возрастает в не-

сколько раз и удержать ребен-

ка в таком случае практически 
невозможно.

Доказано, что ничего лучше 
специальных удерживающих 
устройств, для перевозки детей 
не оберегает его в случае проис-

шествия.
Прежде чем отправиться 

с ребенком на автомашине в 
путь, побеспокойтесь о его без-

опасности:
1) Приобретите детское 

удерживающее устройство со-

гласно весу и росту ребенка.
2) Строго следуйте инструк-

ции по установке и фиксации 
удерживающего устройства в 
транспортном средстве.

3) Отправляясь в путь на 
автомашине, приучайте своего 
ребенка занимать свое место в 
транспорте в детском кресле, 
он быстро к этому привыкнет, 
при этом сами пристегивайтесь 
ремнем безопасности, что так-

же послужит ребенку хорошим 
примером.

С раннего возраста приучай-

те детей к соблюдению Правил 
дорожного движения и не забы-

вайте, что личный пример для 
ребенка — самая доходчивая 
форма обучения.

Госавтоинспекция по 
Намскому району

ГАИ предупреждает

ДЕТИ — 
ПАССАЖИРЫ!

НЕДЕЛЬНАЯ СВОДКА
Госавтоинспекции по Намскому району с 20 по 26.04.2015 года
Всего проверено автотранспорта — 547
Выявлено административных правонарушений в области до-

рожного движения — 94
Из них:
- за управление транспортным средством в состоянии А/О — 1
- за управление транспортным средством без прав — 7
- нарушения правил перевозки детей — 12
- превышение установленной скорости — 19
- нарушение ППД РФ пешеходом — 5
- неуплата административного штрафа в срок — 2.

«Фельдмаршал Фридрих 
Паулюһу чугастан көрбүт киһи 
биир эмит саха киһитэ баара дуу, 
суоҕа дуу?» – диирэ күтүөппүт 
Өлөксөй оҕонньор. 

Сергеев Алексей Дормидон-

тович 1900 сылллаахха Ньурба 
улууһун Күндээдэ бөһүөлгэр 
дьадаҥы ыалга төрөөбүтэ. Аҕа 
дойду Улуу сэриитигэр 1942 сыл-

лаахха ыҥырыллыбыта. Маль-

та  куоракка баара эрэ үс ый 
учебкаҕа сылдьан баран, 330-с 
стрелковай полкаҕа Сталинград 
туһаайыытынан уоттаах сэриигэ 
киирбитэ. Бастаан пулеметчи-

гынан, онтон стрелок автомат-

чигынан икки сылы быһа хабыр 
хапсыһыылаах кыргыһыыларга 
сылдьыбыта. 

Өлөксөй олох аҕыйах са-

ҥалаах, сэриилэспитин туһу-

нан мээнэ кэпсээбэт саха сэ-

мэй киһитэ этэ. Бэркэ чэпчээ-

бит кэмигэр, ол ааспыт хабыр 
хапсыһыыларын оҕолоругар 
маннык ахтан аһартыыра. 

«Үс ый үөрэтэллэригэр бин-

тиэпкэнэн, автоматынан, пу-

леметынан ытарга, гранатанан 
туттарга  буомбаттан, миинэт-

тэн хайдах көмүскэнэргэ күүс-

кэ үөрэппиттэрэ. Сотору-сотору 
тревога оҥороллоро, үөрэх сүр-

дээх кытаанах, ас-үөл да кы-

рыымчык, хата,  сахалар үөрэ-

ҕи ылынар, тулуурдаах этибит. 
Сэриигэ, туохтааҕар да, миинэ 
эстэриттэн толлорум. Ол сэрии 
сэбэ эҥин арааһынайдык улуй-

ан кэлэн эстэн бытарыйдаҕына, 
хайаан да сиэртибэлээх, ал-

дьатыылаах буолара. Оскуо-

лага бытархай буолан аһары 
кутталааҕа. Танкаларга олор-

сон атаакаҕа киирэрбит. Биир 
атаакаҕа сүүрэн истэхпинэ, ин-

нибэр иһэр уол миинэ эстэн ох-

тон түстэ, атаҕын быһа тэптэрэн 
сытара. «Не уходи, Алексей!» 
– диэн хаһыытаабыта. Сүүрэн 
кэлбитим, саппыкыта оһунан 
салыбырыы сылдьара. Буутун 
быанан ыга тардан, хаанын бу-

ойбутум тобугунан иҥиириттэн 
иҥнэ сылдьара, ону быһан ку-

лу диэн көрдөспүтүн, ыстыык 
быһаҕынан быһан биэрбитим. 
Санитардар илдьэ барбыттара. 
Ол киһибин госпитальга көрсөн 
хойукка диэри доҕордоспуппут».

«Хас ньиэмэһи өлөрбүккү-

нүй?» – диэн ыйыттахха: «Ньи-

эмэс бэйэҕин өлөрүөҕэ диэн өй-

дөбүлү кытаанахтык, чиҥник 
иҥэрбиттэрэ», – диирэ. Элбэх 
ньиэмэһи самнарбыттарын пу-

лемет ытыллыбыт гильзата элбэ-

ҕинэн хамандыырдара: «Ребята, 
хорошо поработали», – диэн хай-

гыыра үһү. 
«Сталинградка күһүн киир-

биппит, куорат олорчу умайа 
турара. Ньиэмэстэр биир дьо-

һуннаах улахан кыайтарыылара 
Сталинградка буолбута. Уоннуу 
миэтэрэ гына-гына икки өт-

түттэн сэлэлии турдахпытына, 
аан дойдуну аймаабыт Гитлер 
уҥа илиитэ фельдмаршал Пау-

люс иһэрэ. Шинеллээҕэ, онтун 
саҕата кыһыл этэ уонна тоҕо 
эрэ пилоткалааҕа, үрдүк улахан 
киһи этэ. Аттыгар адъютана дуу, 
тылбаасчыта дуу иһэрэ. Кэнни-

лэриттэн биһиги капитаммыт 
уонна икки автоматтаах саллаат 
батыһан иһэллэрэ. Барарын-кэ-

лэрин икки төгүллээн олох чуга-

стан көрбүтүм. 
Сталинград кэнниттэн 20-чэ 

көс сири ньиэмэстэр тэйбиттэ-

рэ. Улахан утарсыыта суох. Дьэ, 
онтон биир атаакаҕа миинэ эстэн, 
сүүрэн иһэн охтон түстүм. Авто-

маппын ыла сатыыбын да, илиим 

олох туппат. Өйдөөн көрбүтүм, 
илиим хаана тыга сылдьар, үс 
тарбаҕым суох эбит. Оскуолак 
ытыспар түһэн саам прикладын 
хабыры тэппит. Хаан бөҕө барда. 
Сэриини Будапешт куоракка тү-

мүктээбиппит».
Сэрииттэн кэлэн баран Өлөк-

сөй «Якутторг» тэрилтэҕэ үлэ-

лээбитэ. Кэҥкэмэ үрэҕэр мас 
кэрдэллэрэ, онно приемщигы-

нан сылдьара. Онно дьиэ туттан 
хас да сыл олорбута. Олохтоох 
Зырянова Ирина Гаврильев-

налыын ыал буолан, биир оҕо-

ну иитэн, бэйэлэриттэн биир 
оҕолонон, улаатыннаран ыал 
оҥортообуттара. 

1960 сс. Үөдэйгэ кэлэн олох-

суйан, «Нам» совхозка рабо-

чайынан уһуннук үлэлээбитэ. 
Маһынан, тимиринэн үчүгэй-

дик уһанара. Столярнай үлэҕэ 
сыһыаннаах буолан, ыҥырыкка 
сылдьара. Эдэр дьону элбэххэ 
үөрэппитэ, булка-аска, үлэҕэ. 
Онон Өлөксөй оҕонньор бары-

тыгар дьоҕурдааҕа (хаартыс-

каіа хаҥастан бастакы). Кэлин 
1970 сылларга Волгоград куо-

ракка сэриилэспит сирдэрин 
көрөн, үөрэн-көтөн кэлбитэ. 
«30 сыл иһигэр ити үлүгэрдээх 
алдьаныыны чөлүгэр түһэрэн, 
киһи билбэт гына оҥорбуттар, 
пааматынньыктары, сквердэ-

ри, барытын көрдүм», – диэн 
астына кэпсиирэ. Сэрииттэн 
«Хорсунун иһин», «За взятие 
Сталинграда»  диэн уо.д.а. мэтэ-

эллэрдээх этэ. «Нам» совхозтан 
элбэх грамоталардааҕа, махтал 
суруктардааҕа.

Дьэ, итинник үлэлээн, оло-

рон ааспыта дьоһун, дьон-сэргэ 
ытыктыыр, убаастыыр киһитэ 
– Дормидонтович оҕонньор.  Би-

лигин кини олоҕун оҕолоро, сиэт-

тэрэ салҕыыллар.
П.Е. ФЕДОТОВ, Үөдэй            

Улуу Кыайыы 70 сылыгар

КИНИ ПАУЛЮҺУ КӨРБҮТЭ

Киһи дууһатыгар сырдыгы 
ыһар, сүргэни көтөҕөр, санааны 
бөҕөргөтөр ураты дьон баар буо-

лаллар. Оннук дьонтон биирдэс-

тэрэ, кэпсиир киһим Николай 
Филиппович Суздалов буолар, 

I Хомустаах таксиһа. Быйыл 
наһаа үчүгэйдик олохтоохто-

ру таһан абыраата. Ол курдук, 
дьиэҕиттэн ылар уонна куорак-

ка ханна түһэр сиргэр тиэрдэр. 
Сыаната да сөбүгэр.

Мин бэйэм айаннаабаппын да, 
оҕолорум, сиэннэрим айаннаан 

муҥура суох махтаналлар. Саҥа 
дьыл саҕана куораттан уон икки 
киһи тахса сырытта. Оннооҕор 
таксист «эбэҕитин сынньаппа-

тыгыт даҕаны» диэн эттэ диил-

лэр оҕолорум. Били, ырыаҕа ыл-

ланарын курдук, «киһиэхэ кыра 

да наада».
Николай Филипповичка көнө 

суолу, сымнаҕас олбоҕу, олоҕор 
дьолу-соргуну баҕарабыт. Дьон 
махталын ыла турдун.

К.Н. СЕРГЕЕВА, 
I Хомустаах олохтооҕо

Киһи — киһиэхэ

ЭРЭЛЛЭЭХ ТАКСИСТ

 «Эҥсиэли» хаһыат
 РИС талылынна, таҥылынна

уонна бэчээттиир сыаҕар бэчээттэннэ.
Аадырыһа: Нам сэл. Заложная уул. N4
Формата А3. Кээмэйэ 1,0 бэчээт. лиис

Көҥүл сыананан атыыланар
Индексэ — Р0005. Тираһа — 1780

Бэчээккэ илии баттаныытын графига —
 12:00 ч. 28.04.2015 с.

Бэчээккэ илии баттанна —11:20 ч. 28.04.2015 с.

К ү н д ү т ү к  с а н ы ы р  д о ҕ о т т о р б у т у -

гар А.П., Ю.П. Ермолаевтарга, ийэлэригэр 
А.И. Ноговицынаҕа, бииргэ төрөөбүттэригэр, 
кинилэр дьиэ кэргэннэригэр тапталлаах кыра 
бырааттара

ГУЛЯЕВ
Григорий Петрович

ыалдьан олохтон туораабытынан дириҥ кутур-

ҕаммытын тиэрдэбит.
Т.И., Д.Е. Винокуровтар,

 Г.Н., В.Е. Охлопковтар, М.Н. Иванова

Нам улууһун Партизан нэһилиэгин олохтооҕо, 
сэрии тулаайаҕа

МОРДОСОВ
Валентин Гаврильевич

олохтон туораабытынан уолаттарыгар Гаврил 
Валентиновичка, Валерий Валентиновичка, 
кыыһыгар Вера Валентиновнаҕа, сиэннэригэр, 
бары аймахтарыгар дириҥ кутурҕаммытын ти-

эрдэбит. Аһыыгытын тэҥҥэ үллэстэбит.
Партизан нэһилиэгин МТ дьаһалтата, 

общественность

Ыкса ыалларбытыгар Саргылана, Гаврил 
Мордосовтарга, Вера, Михаил Дмитриевтэргэ, 
Анна, Валерий Мордосовтарга, бары аймахта-

рыгар, сиэннэригэр, хос сиэннэригэр аҕалара, 
эһэлэрэ, Партизан нэһилиэгин олохтооҕо, тыа 
хаһаайыстыбатын ветерана, сэрии тулаайаҕа

МОРДОСОВ
Валентин Гаврильевич

уһун, ыарахан ыарыыттан күн сириттэн барбыты-

нан дириҥ кутурҕаммытын тиэрдэбит.
Сыромятниковтар, Мартыновтар, 

Протопоповтар, Федоровтар

Күндү кийииппитигэр Розалия Геннадьевна, 
бырааппытыгар, убайбытыгар Валерьян Егоро-

вич Аргуновтарга тапталлаах оҕолоро
МАРИК

уһун, ыарахан ыарыыттан күн сириттэн барбыты-

нан дириҥ кутурҕаммытын тиэрдэбит.
Аймахтаргыт Намтан Ивановтар, 

Сухомясовтар

® СЪЕМКА СВАДЕБ И 
ТОРЖЕСТВ!

Желаете запечатлеть се-

мейные торжества, свадьбы, 
юбилеи? Нет ничего проще – 
позвоните по телефону 42-9-48, 
89243660623, 89141077316. Мы 
приедем и по вашему желанию 
качественно, профессионально 
снимем на видео и фото с от-

личным оформлением. Также 
принимаем заказы на имидж-
фильмы, музыкальные клипы, 
семейное фотографирование на 
дому, перевод из видеокассет 
на цифровые носители, монтаж 
и запись частных видеосъемок.

® Продается зем. участок 12 
соток с каркасным домом 6х8 в с. 
Намцы (имеется свет), а также 
продаем 2 морозильника лари 
(размер выс. — 87,5 см., шир. — 
94,5 см., глуб. — 64 см.). Работаем 
6 мес., имеется гарантия.

Тел. 89841089983

® Грузовые перевозки по се-

лу, по городу.
Тел. 89243661967, 89841160270, 

89644258617

® Продаю усадьбу 15 соток 
по ул. Жиркова, 17. Цена — 500 
тыс. руб..

Тел. 89644239716

® Продаю речной песок. Вы-

воз мусора (а/м Камаз).
Тело. 89142874753

® Өскөтүн эн сахалыы баа-

хыланан дьиэ кэргэҥҥин күндү-

лүөххүн баҕарар буоллаххына, 
Таатта ууһун оҥорбут сахалыы 
баахыла тимирэ атыыга таҕыс-

та. «Олоҥхо» атыы дьиэтиттэн 
(Чернышевскай уул. 6-та) кэлэн 
ылыаххын сөп. Ону таһынан хо-

тугу хаамыы тайаҕа баар.
Төрүт уу, Төрүт ас, Төрүт 

салгын — Толору түстэммит 
үйэлээх олох.

Тел. 89142274971

® КРУИЗ ЛЕНСКИЕ СТОЛБЫ
на  теплоходе «М. Кулибин»

Июнь  – 6-7,  8-9,  10-11,  12-14, 
15-16, 29-30;
Июль  – 1-2, 3-5, 6-7, 18-19, 31-
2.08;
Август  –  15-16,  29-30;
Сентябрь – 12-13, 26-27.

Цена путевки «Все включе-

но»: от 5850 руб. - 9270 руб.
Принимаем коллективные 

заявки на проведение юбилеев, 
встречи одноклассников, вы-

пускников школ, ВУЗов;
Неработающие пенсионеры 

могут оформить документ на бес-

платный проезд;
Бесплатно предоставляем 

салон отдыха для проведения 
праздников.

Продаем подарочные серти-

фикаты.
Адрес: г. Якутск, ул. Аммосова, 

18, каб. 2/22-й этаж
Тел. 8(4112)-444-175,   8-924 

-8711866, 89142814411

Кэм-кэрдии ту-

охтан да иҥнибэккэ, 
өрүс сүүрүгүнүү сук-

куллан, иннин диэ-

ки баран иһэр. Олох 
сокуона уустук да 
буоллаҕа. Бу сиргэ 
ким эрэ төрүүр, ким 
эрэ төннөр. Дьылҕа 
хаан суруллубатах сокуона он-

нук. Ол эрээри аттыгар баар чу-

гас киһиҥ эмискэ суох буоллаҕы-

на, ону кытта сүрэх да, өй-санаа 
да сөбүлэспэт уонна итэҕэйиэн 
да баҕарбат.

Тапталлаах кэргэним, аҕа-

быт, эһэбит, убайбыт, ытыктыыр 
күтүөппүт, Нам улууһун 2 Хому-

стаах нэһилиэгин олохтооҕо Про-

топопов Михаил Афанасьевич 
күн сириттэн соһумардык суох 
буолбута муус устар 30 күнүгэр 
биир сылын туолар.

Аҕабыт 1957 сыллаахха ах-

сынньы 6 күнүгэр 2 Хомустаах 
нэһилиэгин Үүнэр учаастагар 
Протопопов Афанасий Алексее-

вич уонна Захарова Мария Алек-

сандровна дьиэ кэргэнигэр бас-

такы оҕонон күн сирин көрбүтэ. 
Бииргэ төрөөбүт төрдүөлэр, он-

тон аҕаларынан сэттиэлэр. Кини 
1965 с. 2 Хомустаах 8 кылаастаах 
оскуолатыгар киирэн ойор-тэбэр 
оҕо сааһа ааспыта. Онтон 1973 с. 
оскуоланы бүтэрэн, Намнааҕы 
профтехучилищеҕа киирэн, ик-

кис разрядтаах электрик-мон-

тер, үһүс кылаастаах тракто-

рист-механик идэтигэр үөрэнэн 
иитиллэн тахсар. Ол саҕанааҕы 
олох булгуччулаах ирдэбили-

нэн, төрөөбүт дойдутугар ытык 
иэһин төлүү Хабаровскай кыра-

ай Комсомольск-на-Амуре ку-

орат Курба-2 учаастак станци-

ятыгар икки сыл сулууспалаан 
1979 с. эргиллэн кэлбитэ. Дой-

дутугар кэлэн «Комсомольскай» 
совхоз Хатас отделениетыгар 
рабочайынан үлэлээбитэ.

Ыал буолар анала тардан, 
олоҕун аргыһын Екатерина Ни-

колаевнаны көрсөн, дьоллорун 
холбоон, оҕо-уруу төрөтөн, үс 
кыталык кыыстанан, икки буха-

тыыр сиэннэнэн олоҕун утумун 
салҕааччылардаах.

Михаил Афанасьевич 1996 
с. бииргэ үөрэммит уолаттарын 
кытта Новгородов Виктор Ни-

колаевич салайыытынан «Кы-

лаан» бааһынай  хаһаайыстыба-

тын тэринэн, сүөһү көрүүтүнэн, 
оҕуруот аһын үүннэриинэн дьа-

рыктанан, таһаарыылаахтык 
үлэлээбиттэрэ. Онтон 2006 с. 
Протопопов Куприян Николае-

вич салайааччылаах «Соболоох» 
бааһынай хаһаайыстыбатыгар 
эмиэ оҕуруот аһын үүннэриинэн, 
сылгы көрүүтүнэн дьарыктанан 
пенсияҕа да таҕыстар, үлэлии-
хамсыы сылдьыбыта. Үгүс сыл-

лаах үлэтин элбэх Махтал сурук, 
грамоталар уонна «Коммуни-

стическай үлэ ударнига» бэлиэ 
туоһулууллар. 2013 с. 55 сыллаах 
өрөгөйдөөх үбүлүөйүн бэлиэтиир 
кэрэ-бэлиэ күнүгэр Нам улуу-

һун тыатын хаһаайыстыбатын 
сайыннарыыга кылаатын иһин 
улуус баһылыга А.И. Ильин Бо-

чуотунай грамотатын туппута. 
2008 с. «Соболоох» бааһынай 
хаһаайыстыбатыгар үрдүк көр-

дөрүүтүн иһин Нам улууһун 
тыатын хаһаайыстыбатын уп-

равлениетын грамотатынан на-

ҕараадаламмыта.
Аҕабыт олус сымнаҕас май-

гылаах, куруук мичээрдии 
сылдьар киһи этэ. Хаһан да 
кыыһырбат, куолаһын биирдэ 
да улаатыннарбат киһи саамай 
кыыһырдаҕына кытаанахтык 
кынчарыйа көрөн кэбиһэр буо-

лара. Бэйэтэ олус холку, элбэх 
саҥата суох, бытаан да буол-

лар, барыны бары оҥорон-тутан, 
уһанан, булан-талан, оттоон-ма-

стаан дьиэ кэргэнин уонна эдьи-

ийдэрбитин хааччыйан олорбута. 
Оҕуруот ыһыыта, хортуоппуй 
олордуута, сүөһү иитиитэ — 
туох баар кыһалҕаларбытын ба-

рытын аҕабытын кытта сүбэнэн 
быһаарарбыт. Кини олорон тур-

бат үлэһит, тугу эмэ айа-тута, са-

ҥа технологияны туһанар, олоҕу 
кытта тэҥҥэ хардыылыыр, элбэ-

ҕи ааҕар, киэҥ билиилээх ыраас 
санаалаах этэ. Эдэр эрдэҕиттэн 
кыахтаах, тэтиэнэх. Ордук атах 
оонньуутугар, волейболга үчү-

гэй этэ. Телевизорга спортивнай 
биэриилэри, күрэхтэһиилэри 
көтүппэккэ көрөрө. Аймахтарга 
биир саамай тутаах, ытыктыыр 
убайдара, күтүөттэрэ, көрөр-
истэр киһилэрэ этэ. Кыргытта-

рын, сиэннэрин наһаа таптыыра. 
Кинилэр тустарыгар кыһаллара, 
үлэлиирэ-хамсыыра.

Оҕолорбут барахсаттарга 
тапталлаах аҕалара, сиэннэр-

бит эһэлэрэ, миэхэ дьоллоохтук 
олорбут күндү киһим соһуччу 
суох буолбутугар туох бары-

та түҥнэстибит курдуга. Кини 
биһиэхэ киэҥ көҕүстээх, хол-

ку майгылаах суон дурдабыт, 
халыҥ хаххабыт этэ. Билигин 
баара буоллар биһиги туспуту-

гар төһөлөөх үлэлии-хамсыы 
сылдьыа этэй...

Күндү аҕабытыгар биһигини 
үөрэхтээн, атахпытыгар туру-

оран, дьоҥҥо-сэргэҕэ, аймах-

тарга убаастанар курдук ула-

атыннарбытыгар сүгүрүйэбит, 
махтанабыт. Биһиги тапталлаах 
күндүттэн күндү киһибит, эн 
сырдык аатыҥ биһиэхэ барыбы-

тыгар сырдык сулус буолан үйэ-

лэргэ сыдьаайа туруо. Эн биһиэ-

хэ куруук тыыннааххын, куруук 
ахта-саныы сылдьыахпыт!

Кэргэнэ, кыргыттара, 
күтүөтэ, сиэннэрэ, бииргэ 
төрөөбүттэрэ, эдьиийдэрэ

30 апреля 2015 г. исполняется 
40 дней, как нет рядом с нами го-

рячо любимого сына, брата Миши 
Ядрихинского.

Как быстротечно время, как 
временами жестоко...

Наш Миша был добрым, от-

зывчивым, заботливым, трудо-

любивым и скромным.
Как несправедливо, что ухо-

дят из жизни молодые, полные 
сил и возможностей.

За свои 20 лет, имеет Благо-

дарности, Грамоты. За роли, сы-

гранные в школьном театре ку-

бок «Его величество — Актер», 
медали за спортивные достиже-

ния, за примерное исполнение 
воинских обязанностей награж-

ден Грамотой. Его главная фиш-

ка — уважительное отношение 
к старшему поколению, предан-

ность делу, активная жизненная 
позиция и чистота души.
«Ты обещал приехать в отпуск
Мы ждали каждый день и час
Сказал: «Позвоню»  

и дверь открою
И на пороге дома окажусь.
Всех обниму, расцелую
И улыбнусь от счастья встречи!
«Сюрприз» твой —  

очень жуткий
Обещание выполнил свое
Страшный звонок  

ворвался в нашу жизнь
И все, вокруг померкло...
И время остановилось...
Приехал ты — грузом «200»
Три офицера —  

тебя сопровождали
Лишь слезы боли,  

сердце окаменело
И жуткая пустота в душе...
Вместо улыбки, холодный лик
И веки сомкнуты навек...
Мы будем помнить и любить 

тебя!»
Выражаем огромную благо-

дарность всем, кто в эти страш-

ные и мучительные дни был 
рядом.

Огромное спасибо за мораль-

ную и материальную поддержку 
— администрации МО «Ленский 
наслег» и ТОСам, «Намком-

мунтеплоэнерго», коллективу 
НСОШ №1 им. И.С. Гаврильева 
и родителям 8 «а» класса, воен-

комату улуса и в/ч 44980, жен-

совету улуса, центральной бане, 
ансамблю «Далбардар», мага-

зину «Электра», 10 «а» классу 
1971 г., кл. руководителю Миши 
М.В. Шелковниковой и одно-

классникам, всем друзьям на-

шим, дочерей, сыновей, соседям, 
родным и близким. Низкий Вам 
поклон! Пусть беда обходит сто-

роной Ваши семьи.
Мама, папа, сестры, братья, 
племянники и племянница

Р

КЭРИЭСТЭБИЛ

® ООО «СОЮЗСТРОЙ» приглашает к участию в доле-

вом строительстве квартир-студий — 27 м2 и 1 комн. квар-

тир — 54 м2 и нежилых помещений на 1 этаже — 400 м2 по 
адресу: с. Намцы, ул. Ленина, 21/1.

Первым трем покупателям-дольщикам предлагаем цену 
со скидкой 55 000 рублей за 1 м2.

Разрешение на строительство № RU14512312-150 от 18 
марта 2014 года.

Все договора с участниками долевого строительства про-

ходят обязательную регистрацию в Регистрационной па-

лате РС(Я) и страхование гражданской ответственности 
застройщика.
г. Якутск, ул. Ойунского, 6/2, офис 1, 
тел. (4112) 366-155, 7(9142) 732-209, soyuzstroy1@mail.ru

Күндүтүк саныыр доҕотторбутугар С.П., П.М. Винокуровтарга тапталлаах кыра бырааттара
ГУЛЯЕВ

Григорий Петрович
ыалдьан олохтон туораабытынан дириҥ кутурҕаммытын тиэрдэбит.

Охлопковтар


